
Энергетика, радиотехника  терминдері әртүрлі  тәсілдер арқылы

жасалады, солардың ішінде лексика-семантикалық тәсіл кеңінен
қолданылады. Лексика-семантикалық тәсіл-терминжасамның негізгі
тәсілдерінің бірі ретінде терминологиялық лексика қабатының толыға, байи
түсуіне үлкен септігін тигізетін негізгі амалдың бірі.   Сол арқылы жасалған
терминдер терминжасамның өзге амалдарына қарағанда әрі қысқа әрі нұсқа
болып шығады. Қазақ грамматикасында лексика-семантикалық тәсіл
былайша сипатталады:  «Лексика-семантикалық тәсілде сөздің құрамы,
тұлғасы ешбір өзгеріске түспейді, өзгеріс тек сөздің мағынасында ғана
болады. Сөз дыбыстық, морфемдік құрамын сақтай отырып, тілдегі бұрын
қолданылып жүрген мағынасының орнына жаңа мағына қосып алады да,
тілде жаңа мағынасында қолданыла бастайды. Сөздің тек мағынасында
өзгеріс болатындықтан, бұл тәсіл лексика-семантикалық тәсіл деп аталған.
Бұл сөзжасамдық тәсіл көне заманнан бері қарай қызмет атқарып келеді»
[1,207].

Қазақ тілінің лексикалық, семантикалық жүйесінде парадигмалық
қатынаста болған тақырыптық, ұғымдық терминдер бар. Терминдер тобынан
басқа синонимдік, антонимдік және омонимдік топтар бар. Олардың ішкі
байланыстары, парадигмалық қатынастары тақырыптық терминдер тобына
ұқсамайды. Егерде тақырыптық топ-терминологияда логикалық байланыстар
басымдырақ болса, синонимдік, антонимдік, омонимдік топтарда сөздерді
бір-бірінен жіктейтін  немесе бір топқа жинайтын ерекше байланыстар бар.
Тілдің лексикалық-семантикалық жүйесі әртүрлі байланыстар негізінде
ұйымдастырылған, солардың ішінде әлемнің заттары мен құбылыстарын
айыратын немесе бір топтарға біріктіретін байланыстары да бар.

Тілдің лексикалық, семантикалық жүйесінде талдау үшін жаңа әдіс-
тәсілдерді, ұғымдарды қолдану қажет. Солардың ішінде Д.Н.Шмелевтің
пікірінше, «парадигма», «дифференциалдық белгілер», «дистрибуция»,
«нейтрализациялау» түсініктері тілдің барлық деңгейлерінде жүзеге
асырылады, соның ішінде осы ұғымдар  лексикалық деңгейде де айқын
көрінеді, бірақ лексика тілдің өте маңызды, өте күрделі саласы». Сондықтан
да осы ұғымдардың байланыстарының қызметі әлі толық анықталмаған [2,
26].

Лексикалық жүйе әртүрлі белгілер негізінде ұйымдастырылған (осы
деңгейде сөздер әртүрлі принцип негізінде бір-бірімен салыстырылады),
толық (лексикалық-семантикалық жүйенің сөздік қоры үнемі толықтырылып
отырады), өзгермелі (лексикалық-семантикалық жүйенің сөздік қоры



қоршаған өмірдің жағдайларына сәйкес, уақыт жылжыған сайын өзгеріп
отырады). Осының бәрі синхрондық және диахрондық факторларды бір-
бірінен айыруды қиындатады. Бірақ лексикалық, семантикалық жүйедегі
жүзеге асырылатын парадигматикалық, синтагматикалық және деривациялық
қатынастарды бір-бірінен  айыруға осы лексикалық, семантикалық жүйенің
өзі толық мүмкіншілік тудырады.

Лексикалық, семантикалық жүйенің құрамында тақырыптық топтар
лексикалық, семантикалық топтарға жатады. Оларды семантикалық кеңістік
ретінде қарауға болады. Бұл кеңістіктердің белгілері: 1) лексикалық,
семантикалық топтардың орындайтын қызметтерінің ұқсастығы; 2)
парадигматикалық  (айырмашылықтық қатынастарда болуы); 3)
синтагматикалық қатынастарға кіреді;  4) ішкі тілдік байланыстарға кіруі
(иерархиялық).

Әрине, бұл жерде антонимдік қарым-қатынастар жүзеге асырылмайды,
себебі олар сөздің тек жалпы мағынаның (инвариант) және сол топтың
мүшелерінің мағынасының оппозициясында. Бұл жағдайда ағылшын кірме
сөздері реципиент тілінің негізгі заңдылықтарына бағынады, себебі сол
тілдегі (тақырыптық топтардағы) сөздермен корреляциялық, не
оппозициялық қарым-қатынастарға кіреді. Тілдің негізгі заңы-сөздер бір-
бірімен корелляциялық (синонимдік),  не оппозитивті (антонимдік)
парадигматикалық қарым-қатынаста болады.

Терминдік  топтардағы осы аталған қарым-қатынастарға кіру кірме
сөздердің ассимиляциялау үдерісінің бастапқы сатысын көрсетеді. Егер де
кірме  сөздер қазақ тіліндегі тақырыптық терминдермен  сәйкестенсе, жалпы
тақырыптық терминнің мүшелерімен корреляциялық байланыста болса, онда
сол кірме сөздер қазақ тілінің лексикалық-семантикалық жүйесінде
қалыптасып, үйлесе бастайды.

Тақырыптық топтар-реципиент тілінің негізгі топтарының бірі. Осы
сөздер жиынтығы екі принцип бойынша ұйымдастырылған: біріншіден,
тақырыптық-ұғымдық шарт бойынша; екіншіден, парадигматикалық
қатынастардың негізінде кірме сөздер қазақ тілінің тақырыптық топтарына
кіргенде жергілікті сөздермен үш түрлі байланыста болады: 1) тақырыпты
бастайтын атаулы-тақырыптық бірлікпен бөліктік-жалпылық иерархиялық
(гипонимиялық-гиперонимдік) парадигматикалық қарым-қатынастарға
кіреді.  Сонда шетел сөзі осы топта бөліктік бірлік ретінде болса,
тақырыптың атауы бірлік жалпы мағынаны білдіру барысында гиперонимдік
мағынаға ие болады; 2) энергетика саласының терминдері терминнің
құрамындағы мүшелермен корреляциялық байланыста болса, негізгі
тақырыптық атаулы бірлікпен иерархиялық (бағынушылықтық)
парадигматикалық қатынаста болып, осы тақырыптық-атаулы бірлікке
бағынады.

Энергетика және  радиотехника   салаларында келесі тақырыптық
топтарды жіктеуге болады:

1. Байланыс қызметін қамту: байланыс жолдарын тығыздау, абонемент,
абонементтік жәшік, абоненттік құрылғы, автоматты жалғаудың телефон



торабы,  автоматты телефон станциясы, автоматтық қалааралық АТС,
ауылдың байланыс жолы, байланыс арналары;

2. Автоматты іс-әрекеттер:  автоматтық тұрақтандыру, автоматтық
кросс, автоматтық ажыратқыш;

3. Іс-әрекеттердің түрі: адгезия (жабыстыру), абсорбция (жұту),
ажырату, айыру;

4. Осы саладағы мамандар: акцептор (қабылдаушы), жүйенің әкімшілігі;
5. Дыбысты өткізумен байланысты әрекеттер: акустикалық кідіру,

акустикалық импеданс, акустикалық жүйе;
6. Түр-түспен байланысты атаулар: ақ шуыл, ақ түс деңгейі, көгілдір

шуыл, қара  түс деңгейі, негізгі түстер, түстерді араластырудың негізгі заңы;
7. Cигналдар деңгейін анықтайтын шамалар: амплитуда, амплитудадағы-

жиіліктілік сипаттама, амплитудалық деректер, амплитудалық модуляция,
амплитудалық манипуляция, жаңғырық сигналы;

8. Сигналдар: аналогты телефон сигналдары, бейнесигнал,
біржолақтылық сигналдар, дискретті телефон сигналдары, позитивтік сигнал,
дискретті сигнал;

9. Антенналар түрлері: линзалық антенна, антенна диапазоны,
антенналық тор, кіріс кедергісі, антеннаның толқынды кедергісі, күрделі
антенналар, қума толқын антеннасы;

10. Желі аттары: сигнал тарату желісі, тежеу желісі, ауқымды желі,
белсенді емес оптикалық желі, виртуалдық локальдық желі,  жалғанатын
желі, кампустық желі;

11. Байланыс түрлері, процесторлық көрсеткіштер, қасиеті: байланыс
жолы, байланыс жүйесі, байланыс тізбегінің индуктивтігі, байланыс
тізбегінің электр сыйымдылығы;

12. Бақылау: бақылау импульсы, бақылау ұясы;
13. Ағытпалар түрлері: ағытпа, байонеттік ағытпа;
14. Схемалар: схема, мнемосхема, сызықты интегралдық схема, сызба-

техника телефон аппаратының құрылымдық схемасы, өте үлкен интегралды
сызба, баспалық сұлба, логикалық сұлбалар, жалпы базасы бар сұлба;

15. Басқару: басқарушы  электрод, басқарылатын станция, басқарушы
тор, басқару бұрышы;

16. Транзистор түрлері: өрістік транзистор, балқытпалы транзистор,
балқытпа-диффузиялық транзистор, дрейфтік транзистор, планарлы-
эпитаксиалдық транзистор;

17. Бейнемен байланысты әрекеттер: бейне жазу, бейнекүшейткіш, бейне
қабылдау құрылғысы, бейнемагнитофон, бейнені кадрлық жаймалау,
бейненің айқындылығы, бейнелі жолдық жаймалау;

18. Ақпарат өлшеу бірліктері, программалары: бит, бейсик, бел (өлшем
бірлігі), тесла, кулон, (магнит индукциясының бірлігі);

19. Бөгеуілдер: аддитивті бөгеуілдер, флуктуациялық бөгеуілдер,
гармоникалық бөгеуіл, импульстік бөгеуіл, мультипликативті бөгеуілдер,
импульсивтік бөгеуілдер, флюктуационды бөгеуілдер;



20. Бөгеуілді жою әрекеттерімен байланысты атаулар: бөгеуілге
орнықтылық, бөгеуілге орнықтылық потенциалы, бөгеуілден қорғанушылық,
бөгеуіш сүзгі, бөгеуші кедергі, екілік симметриялы арна;

21. Арналар, жолдар: бөгеуілсіз арна, виртуалды арна, «жарты арна»,
кабельді байланыс жолы, күй арна, коаксиалды жол, қолжетерлік арна,
колжетерлік жол, сәулежол;

22. Вакууммен байланысты әрекеттер, ұғымдар: вакуумдық
конденсатор, вакуумдық тозаңдатқыш, вакуумдық электроника;

22. Генератор түрлері: генератор, кернеумен басқарған генератор,
қалыптастырушы генератор, гетеродин (шағын қуатты генератор);

23. Осы салада қолданылатын  металдар, тастар, түрлері: германий,
индий, кремний, сапфир;

24. Өткізгіштер: гетерномерлі, шалаөткізгіш, гомеополярлы
шалаөткізгіш, гетер өткелді шалаөткізгіш;

25. Құрылғылар, манипуляторлар: интерфейс, демультифлексор,
демодулятор, джойстик, диплексер (екі сигналды бір желі бойынша бір
уақытта айыру құрылғысы), диффузор, дыбыс алғыш, дірілдеткіш, драйвер,
есте сақтау құрылғысы, жиіліктік детектор, импульс іріктегіш;

26. Дыбысты өткізетін құралдар: дикторон, динамик, магнитофон;
27. Электродтар түрлері, әрекеттер: диод, диодтық жиын, қарымта диод,

лазерлі диод;
28. Дыбыспен байланысты ұғымдар: дыбыс қысымы, дыбыс толқыны,

дыбыс жазу, дыбыс алғыш, дыбысты оқшаулау;
29. Жиілікпен байланысты атаулар: жиілік ауытқуы, жиілік бөлгіш,

жиілік деривациясы, жиілік диапазоны, жиілікті автоматты туралау, жиілікті
түрлендіргіш, жиіліктің созылуы, жиіліктік тығыздалу, жұмысшы жиіліктер;

30. Станциялар түрлері: жылжымалы теледидар станциясы,
радиостанциясы, радиобюро, радиостудия, радиоторап, сөздік хабар
студиясы, радиостанция;

31. Технология түрлері: жұқа үлдірлі технология, плазмалық технология,
планарлық технология, плазмохимиялық технология, планарлы-
эпитаксионалдық технология;

32. Зарядпен байланысты атаулар: заряд  тасымалдаушылар дрейфі,
заряд тасымалдаушылар, заряд тасымалдаушылардың генерациясы, заряд
тасымалдаушылардың қозғалғыштығы;

33. Құралдар: зарядтарда шоғырланатын электрондық-сәулелік
құралдар, зарядты байланысқан аспаптар, зарядты инжекциясы бар аспап,
импульсты қалыптастырғыштар, индуктивті өлшегіш, индуктор;

34. Импульспен байланысты атаулар: импульстар генерациясы, импульс
дисперсиясы, импульстерді генерациялау, импульстік техника, импульстік
модуляция, импульсты кодалық магнитуляция;

35. Индукция ұғымымен байланысты атаулар: индуктивтік орама,
индуктивтік;



36. Диодтар: инжекциялы ұшып өту диоды, инжекциялық лазерлік диод,
сәуле шығаратын диод, қарымта диод, сәуле шығаратын диод, фотодиод,
шалаөткізгіш диод;

37. Теориялар атаулары: ақпарат теориясы, сигналдар теориясы;
38. Кабель, онымен байланысты атаулар: кабель, кабель муфталары,

кабель бокстері, кабель сауыты, кабель тізбектерін симметриялау, кабельдік
құдықтар, кабельдің құрылыстық ұзындығы;

39. Кері іспен байланысты әрекеттер: кері байланыс тереңдігі, кері
байланысты хабар тарату жүйелері, кері жүру жүрістерін өшіру импульстері,
кері толқын шама;

40. Кодалар: тиімді кодалар, префиксті кодалар, бөгеуілге орнықты
кодалар, блокталған кодалар, циклды кодалар, үзіліссіз кодалар, үйірткілі
кода;

41. Коммутатормен байланысты атаулар: коммутатор торабы,
коммуникация дестесі, коммутация өрісінің нүктесі, коммутациялық құрал,
коммутациялық тақта, коммутациялық телефон жабдықтарының түрлері;

42. Қуатпен байланысты атаулар: қуат бөлгіші, қуат күшейткіші,
қуаттың нөлдік деңгейі, активті қуат, синусоидалы тоқтың активті қуаты,
сәулелену қуаты, комплексті қуат, радиосигналдың қуаттылығы, қуат
бөлгіші, қуаттың нөлдік деңгейі;

43. Магнитпен байланысты атаулар: магнитострикция, магниторезистор,
магнитола, магнитті сезімтал шалаөткізгіш аспаптар, магнит-электроника,
магниттік бас тиек;

44. Толқын, түрлері: толқын, когерентті толқын, қума толқын шамы,
радиотолқындар, толқын ұзындығы, толқындар дисперсиясы, толқындық
кедергі;

45. Күшейткіш ұғымымен байланысты атаулар: күшейткіш, күшейткіш
каскадтың динамикалық сипаттамасы, күшейткіш қуатының динамикалық
диапазоны, күшейткіш элемент, күшейткіштегі кері байланыстар;

46. Өлшем ұғымымен байланысты атаулар: орташа тәуелділік өлшемі,
сигнал сапасының өлшемі, сыйымдылық  өлшегіш, талшықтық өлшемі, герц,
генри (индуктивтіліктің  өлшеу бірлігі), өлшегіш жүйе;

47. Поштамен байланысты атаулар: пошта байланысы, пошта вагоны,
пошта маркасы, электрондық пошта;

48. Радиомен байланысты атаулар: радиоастрономия, радиоәуесқойлық
байланыс, радиобөгеуілдер, радиожаңғырық, радиоқабылдағыш,
радиоимпульстер, радиожиіліктер;

49.Теледидармен байланысты атаулар: теледидар, теледидар каналы,
теледидар орталығы, теледидар мұнарасы, теледидар станциясы;

50. «Жад» ұғымымен байланысты атаулар: жад, ішкі жад, сыртқы жад,
буферлік жад, магниттік жад.

Сонымен, мақалада  энергетика,  радиотехника салаларындағы
терминдердің топтары анықталып, тақырыптық топтар бөлінді. Барлығы 60
тақырыптық топтар қарастырылды. Олардың бөлінуі семантикалық тәсіл
арқылы жүзеге асырылды. Бұл жағдайда, ең алдымен, тақырыптар белгіленді.



Тақырыптарды тақырыптық-номинативтік бірлік басқаратыны анықталып,
осы терминологиядағы тақырыптық топтарды жүйелеп, бір топқа жинайтын
тақырыптық-номинативтік топтардың атаулары көрсетілді. Сол
номинативтік-тақырыптық топтардың атауларының төңірегінде қызмет
атқаратын бірліктер сипатталынып, белгілі топтарға келесі атаулар
(жоғарыда көрсетілмеген) бойынша бөлінді:  «Әдістер», «Жүйе атаулары»,
«Кедергілер», «Қайнар көздер», «Заңдар ережелері»,«Генератор ұғымымен
байланысты атаулар», «Шалаөткізгіштермен байланысты атаулар»,
«Телефонмен байланысты атаулар».

